
«Հայաստանի Հանրապետության 2016 թվականի պետական բյուջեում վերաբաշխում և փոփոխություններ, Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ փոփոխություններ կատարելու և Հայաստանի Հանրապետության էկոնոմիկայի նախարարությանը գումար հատկացնելու մասին» Հայաստանի Հանրապետության կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների

N 01/83-5/20858-16 գրություն
	Ըստ Նախագծի հիմնավորման, 8,595.0 հազ. դրամը նա​խա​տես​վում է ուղղել պատվիրակության` «Ձեռնարկությունների ինկուբատոր» հիմնադրամը և մաս​նավոր հատվածը ներկայացնող մասնակիցների ավիատոմսերի արժեքի 50%-ի համա​ֆի​նանսավորմանը և համաժողովին մասնակցության վճարի (անդամավճարի) կատար​մա​նը: Այդ կապակցությամբ հայտնում ենք, որ վերոհիշյալ 8,595.0 հազ. դրամի չափով ծախսերի պետական բյուջեից կատարման համար հիմքեր չկան և առաջարկում ենք դրանք նախատեսել «Ձեռնարկությունների ինկուբատոր» հիմնադրամի և ՀՀ պատվիրակության` մաս​նավոր հատվածը ներկայացնող մասնակիցների ընկերությունների միջոցների հաշվին:
	Չի ընդունվել

	2015թ. մարտի 9-ին Տեղեկատվական տեխնոլոգիաների և ծառայությունների համաշխարհային ալյանսի, Ինֆորմացիոն տեխնոլոգիաների ձեռնարկությունների միության և «Յու Այ Թի Ի Էքսպո» ընկերության միջև ստորագրվել է 2019թ. Հայաստանում Տեղեկատվական տեխնոլոգիաների համաշխարհային համաժողովի անցկացման մասին համաձայնագիրը: Համաժողովին նախատեսվում է տեխնոլոգիական ոլորտի շուրջ 2000 մասնակիցների մասնակցությունը։
Ընդունված ավանդույթ է առաջիկա տարիներին համաժողովը հյուրընկալող երկրների պաշտոնական պատվիրակությունների մասնակցությունը նախորդող համաժողովներին, ինչը մեծապես կարևորվում է պայմանավորվածությունների ձեռք բերման և առաջիկայում տվյալ երկրում համաժողովի արդյունավետ կազմակերպման տեսանկյունից։
Բրազիլիայում կայանալիք Համաժողովին Հայաստանի Հանրապետության պատվիրակության մասնակցությունը հնարավորություն կտա ապահովել  2019թ. Հայաստանում կայանալիք ՏՏ համաժողովին շուրջ 2000-2500 պատգամավորների մասնակցությունը։                    Համաժողովի մասնակցության համար նախատեսվող 9737,3 հազար դրամ ծախսը պետական բյուջեի վրա լրացուցիչ ծախս չի հանդիսանա, քանի որ այն կատարվում է 2016թ. պետական բյուջեով ՀՀ էկոնոմիկայի նախարարությանը հատկացված միջոցների վերաբաշխման հաշվին։


ՀՀ ԷԿՈՆՈՄԻԿԱՅԻ ՆԱԽԱՐԱՐ





ԱՐԾՎԻԿ ՄԻՆԱՍՅԱՆ
